
〈巖之刻。又訓廉謹刑二銘。周典六計吏治條陳。以廉為本乃良而循彼肆貪虐。與𧲣虎均肥于而家。多瘠吾民。縱逭於法愧其冠紳。貨悖而乂。菑〉

〈及後人。我朝終厚。黜貪為仁。咨爾群辟。是訓是遵。民吾同飽。疾痛猶己報虐以威。刑非得已。仰惟祖宗。若保赤子。明謹庶獄惻怛温㫖。金科玉條。毫〉

〈折銖累。夫何大吏。蔑棄法理。逮于郡邑。濫用笞筌。典聴朕言。式克欽止。淳祐五年攽。又誕節放生御書。朕惟誕節放生祝壽。乃見臣子忠愛錫宴〉

〈食品。自有彞式。如闃州軍縣鎮。縁此廣務烹宰殊失好生之意。今冝戒敕。不得多殺物命。一如景祐三年詔書。務令遵守。仍於所在放生池刻石。〉

〈淳祐九年。臣希瀞刻。州學徽宗御書大成殿額。州縣學刻。又作新士習詔。政和八年州縣刻。又大觀舉八行碑。政和三年。權德安〉

〈縣事臣程滂刻。都統司太宗御製武臣七條。一曰脩身使民卒有所法則。二守職。不侵擾州縣之民。三存恤。撫士卒甘苦皆同。四公平。撫〉

〈存士卒無有偏黨。五訓習。訓士卒勤習武藝。六簡閲。識士卒勤惰勇怯。七威嚴。馭士卒無使犯禁。今上戒諭。將帥勑書。文同賜趙善璙本。〉

〈端平元年賜。又奬諭王忠。時戍光州兼武定帥。核實武定兵藉勑書。勑王忠。朕觀唐白志正。掌神策兵。東征死亡者。隱不以聞。受市井冨兒賂。〉

〈輙補名廪軍籍。身敗於市。後果為唐患。朕甚惡之。近嵗掌軍者。欺益甚。隱死籍。售代名。因自利其廪賜。精鋭銷落。疲懦充斥。職是之由。方思核軍。實〉

〈洗窗敝。爾攝帥武定。乃能體國首公。得所冒廪秩者六百三十七人來上。嗚呼。可謂不貪以律下。不歏以事上矣。為將帥皆若爾。軍政其不立乎。是〉

〈用汝嘉。其益加勉。所有軍將隊伍。並與原罪。故兹奬諭。想冝知悉。春暖。汝比好否。遣書指不多及。端平二年賜。鄂王第高宗皇帝賜岳飛屯江〉

〈州日銜書四。飛家藏御書七十有六軸。今擇在郡被受者入志紹興六年賜。聞卿目疾小愈。即提兵東下。委身徇國。竭節事君。於卿見之。良用嘉〉

〈歏。今淮西既定。别無他警。卿更不須進發。其或襄鄧陳蔡有機可乘。即依張浚已行事理從長措置。亦卿平日之志也。故兹親詔。卿宜知悉。七年〉

〈賜。比降首令卿領兵應稷浙淮。庶幾王室尊安。中外寧謚聞卿即日就道已屯九江。憫勞跋履之勤。良用嘉歏。今遣江詔賜卿茶藥酒果。及燕犒將〉

〈士。仍令諭朕委曲之意。卿冝悉之十一年賜。據探報虜人自壽春府遣兵渡淮已在廬州界上。張俊劉錡等。見合力措置掩殺。卿可星夜前來江〉


〈州。乘機照應出其前後。使賊腹背受敵不能枝梧。投機之會。正在今日。以卿忠勇志吞此賊。當即就道。付此親札。卿冝體悉。又賜。虜冦聚于淮西。〉

